
Ħidma Kbira  
ta’ Alla

6 ta’ April, 1830
Mija u tmenin sena ilu, Joseph Smith, Oliver Cowdery 

u ftit oħrajn inġabru flimkien sabiex jorganizzaw il-
Knisja ta’ Ġesù Kristu tal-Qaddisin tal-Aħħar Jiem. Skont 
dak li hemm dokumentat din kienet laqgħa sempliċi 
iżda spiritwali. Joseph kiteb li wara s-sagrament, 
“l-Ispirtu s-Santu niżel fuqna b’ qawwa kbira – xi wħud 
ipprofetizzaw, filwaqt li aħna lkoll faħħarna lill-Mulej, u 
verament fraħna.” 1 

Il-ġrajjiet ta’ dan il-jum ma ġewx innutati mid-dinja; 
l-ebda aħbar ma dehret fuq xi gazzetta. Madankollu, x’ 
ferħ kien hemm fis-smewwiet u kemm ġie gglorifikat 
Alla – għax f’ dak il-jum, il-Knisja ta’ Ġesù Kristu reġgħet 
ġiet lura fid-dinja!

Solomon Chamberlain
Minn dak inhar sal-lum, kien hemm miljuni ta’ wlied 

Missierna tas-Smewwiet li, mimlijin fidi, imxew wara 
t-tnebbiħ tal-Ispirtu s-Santu u daħlu fl-ilma mqad-
des tal-magħmudija. Fost dawn insibu lil Solomon 
Chamberlain. 

Solomon kien raġel spiritwali u qatta’ diversi sigħat 
jitlob, ifittex biex jikseb maħfra għal dnubietu u jitlob lil 
Missier tas-Smewwiet sabiex iwasslu għall-verità. Kien 
fis-sena 1816 li Solomon ġie mwiegħed permezz ta’ 
viżjoni li huwa sa jgħix biex jara l-jum meta l-Knisja ta’ 

Kristu sa tiġi organizzata wara li l-ordni appostolika tiġi 
mwaqqfa għal darb’oħra fid-dinja. 

Snin wara Solomon kien qed jivvjaġġa lejn il-Ka-
nada meta l-vapur li kien fih waqaf fil-belt żgħira ta’ 
Palmyra, New York. Hemmhekk huwa ħass forza 
ġewwa fih tħeġġu sabiex jinżel mill-vapur. Mingħajr 
ma kien jaf għaliex kien qiegħed hemm, huwa beda 
jitkellem man-nies tal-belt. Ma damx wisq ma sema’ 
bil-“Bibbja tad-deheb.” Huwa qal li dawk iż-żewġ 
kelmiet tefgħu fih “qawwa kważi elettrika [li] ħassha 
tiġri minn rasu sa ponot subgħajh.” 

It-tfittxija tiegħu wasslitu sad-dar tal-familja Smith, 
fejn hemm tkellem ma’ dawk preżenti dwar l-aħbar 
meraviljuża tal-evanġelju rrestawrat. Wara li qatta’ 
jumejn hemmhekk u rċieva testimonjanza tal-verità, 
Solomon kompla bil-vjaġġ tiegħu lejn il-Kanada, fejn 
miegħu ħa 64 paġna sfuljata tal-Ktieb ta’ Mormon li 
kienu għadhom kif ġew stampati. Kull fejn mar, huwa 
għallem lin-nies, “kemm lil nies sinjuri, kemm le, sin-
juri u foqra, . . . sabiex iħejju għall-ħidma kbira ta’ Alla 
li kienet waslet biex isseħħ.” 2

Ħidma Kbira ta’ Alla
Minn dak il-jum ta’ April 1830, kienu miljuni li sko-

prew il-verità tal-evanġelju rrestawrat u daħlu fl-ilma 
tal-magħmudija. Nixhed li din il-“ħidma kbira ta’ Alla” 

tinsab fid-dinja llum. Nixhed li l-Mulej iħares il-Knisja 
Tiegħu u jmexxiha permezz tal-profeta Tiegħu, il-Pres-
ident Thomas S. Monson. Mhijiex xi barka ordinarja li 
tgħix f’ dawn l-aħħar jiem. Dawn huma żminijiet glor-
jużi, li tkellmu dwarhom il-profeti tal-qedem u li ġew 
imħarsa minn eżerċti ċelestjali. Il-Mulej huwa konxju 
tal-Knisja Tiegħu. Huwa konxju wkoll ta’ dawk li, bħal 
Solomon Chamberlain, mxew wara t-tnebbiħ tal-Ispirtu 
s-Santu u ngħaqdu ma’ ħuthom madwar id-dinja sabiex 
jgħinu ħalli tiġi fis-seħħ din il-ħidma kbira ta’ Alla.

Noti
	 1. 	Joseph Smith, f’ History of the Church, 1:78.
	 2. 	 “A Short Sketch of the Life of Solomon Chamberlain,” type-

script, Librerija tal-Istorja tal-Knisja (fuq l-Internet f’ www.boap.
org/LDS/Early-Saints/SChamberlain.html); ara wkoll William G. 
Hartley, “Every Member Was a Missionary,” Ensign, Sett. 1978, 23. 
Ftit jiem wara l-organizzazzjoni tal-Knisja, Solomon Chamberlain ġie 
mgħammed minn Joseph Smith fl-ilmijiet ta’ Seneca Lake, New York.

Tagħlim minn Dan il-Messaġġ

L-eżempju personali huwa wieħed mill-aktar għodda 
qawwija li għandna” (Teaching, No Greater Call 

[1999], 18). Hekk kif inti taqsam l-istorja ta’ Solomon 
Chamberlain, stieden lill-familja sabiex tfittex dawk 
il-mumenti li fihom huwa mexa wara t-tnebbiħ tal-
Ispirtu. Iddiskuti kif l-eżempju tiegħu seta’ għen lil ħad-
dieħor. Stieden lill-membri tal-familja sabiex isemmu 
xi żmien meta l-eżempju tajjeb ta’ xi ħadd kien ta’ 
għajnuna f’ ħajjithom. 

Iż-Żgħażagħ
L-Esperiment Tiegħi tal-Fidi
minn Jason Young

Meta kelli 13-il sena, bdejt naqra l-Ktieb ta’ Mormon 
kuljum, u minn dak inhar ‘l hawn ġejt imbierek 
kuljum.

Il-Klassi tagħna tal-Iskola tal-Ħadd, klassi mimlija tfal 
ta’ 13-il sena, ma tantx kienet magħrufa għar-river-

enza tagħna. Madankollu, kellna għalliema meraviljuża 
li għamlet l-almu tagħha sabiex tgħallem kull lezzjoni 
permezz tal-Ispirtu. Lezzjoni minn dawn kienet dwar 
il-qari tal-iskrittura.

Fi tmiem il-lezzjoni hija għamlitilna sfida. L-isfida 

kienet għalina lkoll, iżda għal xi raġuni hija ħarset diret-
tament lejja hekk kif qalet, “Ħa nara jekk jirnexxilkomx 
taqraw kuljum mill-Ktieb ta’ Mormon!” Għidt bejni u 
bejn ruħi, “Nurik jien. Hekk sa nagħmel!” 

Bdejt 1 Nephi l-1 kapitlu dik il-lejla stess u kom-
plejt naqrah kuljum. Probabbli meta bdejt ma kellix 
l-aktar attitudni xierqa, iżda wara ftit taż-żmien beda 
jogħġobni l-mod li bdejt inħossni kull meta naqra 
l-Ktieb ta’ Mormon. Il-qari ta’ kull filgħaxija sar għalija 
vizzju sabiħ. 

Xhur wara wasalt f’ Alma 32 u ġejt impressjonat 
bl-idea tal-esperiment tal-fidi. Fl-iskola konna għadna 
kif tgħallimna dwar kif nagħmlu esperimenti xjentifiċi, 
għalhekk inżilt għarkubbtejja u għidt lill-Missier tas-
Smewwiet li kont sa nibda l-esperiment. Tlabt li nsir naf 
jekk il-Ktieb ta’ Mormon huwiex vera jew le. 

Meta nħares lura lejn din l-esperjenza, jiena naf li 
Missierna tas-Smewwiet sema’ talbi ħafna drabi. Il-qari 
ta’ kuljum mill-Ktieb ta’ Mormon tani qawwa akbar li 
ngħeleb il-ħażen. Ħassejtni aktar viċin ta’ Missieri tas-
Smewwiet. Ħassejt il-qawwa tal-Ispirtu s-Santu tgħini 
ngħeleb l-ostakli. Dak li qal Alma dwar li rridu nesper-
imentaw bil-kelma ta’ Alla huwa kollu minnu: “Bdiet 
tkabbar ruħi; iva, bdiet iddawwal l-għarfien tiegħi, iva, 
bdiet tkun delizzjuża għalija” (Alma 32:28).

Tfal
Mhux Barka Ordinarja

Il-Knisja ġiet organizzata bħal dan ix-xahar 180 
sena ilu. Il-President Dieter F. Uchtdorf qal li mhi-

jiex “xi barka ordinarja” li tgħix illum, meta l-Knisja 
ġiet irrestawrata. Biex issib uħud mill-barkiet kbar li 
Missierna tas-Smewwiet jagħti lin-nies permezz tal-
Knisja, fittex l-iskrittura li ġejja.

Atti 22:16
2 Nephi 32:5
Ġakbu 5:14–15 
D&C 20:8–12
Amos 3:7
D&C 110:7–10

Infittxu u Nirċievu r-Rivelazzjoni 
Personali

Għallem l-iskrittura 
u l-kwotazzjonijiet 
jew, jekk ikun hemm 
bżonn, xi prinċipju 

ieħor li jista’ jbierek lill-aħwa li inti 
żżur. Agħti t-testimonjanza tiegħek 
ta’ din id-duttrina. Stieden lil dawk 
li inti tgħallem sabiex jaqsmu 
miegħek dak li huma ħassew u 
tgħallmu.

Kif Nista’ Nfittex 
ir-Rivelazzjoni Personali? 

“Aħna nitħejjew sabiex nirċievu 
r-rivelazzjoni personali kif jagħmlu 
l-profeti, billi nistudjaw l-iskrittura, 
insumu, nitolbu u nibnu l-fidi. Il-fidi 
hija l-muftieħ. Ftakru fit-tħejjija ta’ 
Joseph għall-Ewwel Viżjoni:

“Jekk xi ħadd minnkom jonqsu 
l-għerf, għandu jitlob lil Alla. . . .

“Mela jitlob bil-fidi, bla ma 
jitħasseb.’” 1

Il-Presbiteru Robert D. Hales tal-Kworum 
tat-Tnax-il Appostlu:

“It-talb hu l-muftieħ personali 
tiegħek għas-sema. Is-serratura tin-
sab fuq in-naħa tiegħek tal-velu.

“Iżda dan mhux kollox. Lil 
wieħed li għallem li r-rivelazzjoni 
tinkiseb mingħajr ebda sforz, il-
Mulej qallu:

“Inti ma fhemtx; inti ħsibt li jiena 
nagħtihielek, meta inti lanqas biss 
indenjajt ruħek tistaqsini.

“Iżda, ara, jiena ngħidlek, li inti 
għandek tistudjaha f’ moħħok; 

mbagħad staqsini jekk hux veru, u 
jekk ikun veru jiena nwassal sabiex 
inti tħoss nar jaqbad ġewwa sidrek; 
għalhekk, inti tħoss li huwa vera.’” 2

Il-President Boyd K. Packer, il-President 
tal-Kworum tat-Tnax-il Appostlu. 

Kif Nista’ Nirċievi r-Rivelazzjoni 
Personali? 

“Fl-aktar forom familjari tagħha, 
ir-rivelazzjoni jew l-ispirazzjoni tasal 
permezz tal-kliem jew tal-ħsieb li 
jikkomunikaw mal-moħħ (ara Enos 
1:10; D&C 8:2–3), permezz tal-il-
luminazzjoni spontanja(ara D&C 
6:14–15), permezz ta’ sentimenti 
pożittivi jew negattivi dwar xi ħaġa 
li tkun sa twettaq, jew saħansitra 
permezz ta’ preżentazzjoni artis-
tika sspirata. Il-President Boyd K. 
Packer, . . . il-President tal-Kworum 
tat-Tnax-il Appostlu, iddikjara, 
‘L-ispirazzjoni tasal aktar bħala sen-
timent milli bħala ħoss.’” 3

Il-Presbiteru Dallin H. Oaks tal-Kworum 
tat-Tnax-il Appostlu. 

“It-tempju huwa dar tat-tagħlim. 
Ħafna mit-tagħlim li jsir fir-tempju 
huwa simboliku u titgħallmu 
permezz tal-Ispirtu. Dan ifisser li 
aħna niġu mgħallmin minn fuq. 
. . . L-għarfien tagħna tat-tifsira 
tal-ordinanzi u l-patti jikber hekk 
kif nibdew immorru t-tempju ta’ 
spiss bl-attitudni li nitgħallmu u 
nikkontemplaw il-veritajiet eterni 
mgħallmin hemmhekk. . . . Ejjew 

ngawdu l-qawwa spiritwali u  
r-rivelazzjoni li nirċievu hekk kif 
nattendu t-tempju regolarment.” 4

Silvia H. Allred, l-ewwel kunsillier 
fil-presidenza ġenerali tas-Soċjetà 
tal-Għajnuna. 

Noti
	 1.	“Personal Revelation: The Teachings and 

Examples of the Prophets,” Liahona, Nov. 
2007, 88.

	 2.	“Personal Revelation: The Gift, the Test,  
and the Promise,” Ensign, Nov. 1994, 59–60. 

	 3.	“Eight Reasons for Revelation,” Liahona, 
Sett. 2004, 8.

	 4.	“Holy Temples, Sacred Covenants,” Liahona, 
Nov. 2008, 113, 114.

Għajnuna għat-Tagħlim 
taż-Żjajjar
Bħala għalliema taż-żjajjar, 
inti tista’ tirċievi l-ispirazzjoni 
tal-ispirtu li tgħinek tkun 
taf il-bżonnijiet tal-aħwa u 
kif tista’ tgħinhom. Inti u 
tgħallem dan il-messaġġ, 
aqsam, kif xieraq, kull ispi-
razzjoni jew għajnuna li inti 
rċevejt dwar it-tagħlim taż-
żjajjar. 

Tħejjija Personali
1 Samuel 3:10
1 Slaten 19:11–12
Alma 5:46; 26:22
3 Nephi 19:19–23
D&C 8:2–3; 9:8–9; 88:63–64


